
Nandikrita Shiva Stuti

નન્દીકૃતા શિવસ્તુતિઃ

જયાન્ધકાન્તક મખપુરસ્મરગજાન્તક ।
જય ષણ્મુખ વિઘ્નેશ સુન્દરસ્મિત સન્મુખ॥ ૧૧॥
જય પ્રણવનાદાદિવેદાન્તવચનાતિગ ।
જય વિશ્વાધિકાશાસ્ય ધનવાહાઘભેદક॥ ૧૨॥
જય ધીરતરામેય પન્નગા કલ્પસચ્છદ ।
જય કલ્પાણશૈલોદ્યરિવાણ મહાભુજ॥ ૧૩॥
જય ઝઙ્કારફૂત્કારકૃતાહીશ્વરસિઞ્જિત ।
જય વિશ્વજનાધાર ચન્દ્રચૂડ ચરાચર॥ ૧૪॥
જય ટઙ્કમહાહસ્તનૃત્યદ્રઙ્ગમહાનટ  ।
જય નૃત્યપ્રભગ્નોરુધરાધોત્થિતકામઠ॥ ૧૫॥
જયાહીશમણીજાલફણાવિશ્રાણિતામ્બર ।
જય મન્દરકૈલાસમૌલિસઞ્ચારપાવિત॥ ૧૬॥
જય ત્રિદશકાર્યોદ્યન્નેત્રોજ્વલિતમન્મથ ।
જય કામદ કાલારે ભક્તશૈવજનાધિપ॥ ૧૭॥
જય દીનદયાપાર ગણવીર ધનાધિપ ।
જય મન્દારસન્તાન પારિજાત સુચન્દન॥ ૧૮॥
જપ ભૂનભરાપાર દિગ્ગજાધિપ દેવપ ।
જય પાવિતલોકાદે ફણીશ ફણમૌલિક॥ ૧૯॥
જય વિશ્વજનોદ્બોધ બન્ધહૃદ્બન્ધકારક ।
જય ભદ્રદ ભસ્માઙ્ગ  જગદ્ભરણતત્પર॥ ૨૦॥
જય માયામયાતીત માતૃમાનવિવર્જિત   ।
જય યન્ત્રપરાજય્ય યજમાનહરાવ્યય॥ ૨૧॥

જય રાત્રિચરાક્ષય્ય મહેશ શિવશઙ્કર ।
જય વિશ્વવિધાનાદિવિનાશન મહાનલ॥ ૨૨॥
જય સામમહાનન્દસ્તોભસમ્ભવહર્ષિત   ।
જય શમ્ભો શિવામેય શમનાન્તકર પ્રભો॥ ૨૩॥
જય દોષવિષાકારદગ્ધદેવાભયપ્રદ ।
જય સર્વસુરાધીશ સર્વજ્ઞ પરમેશ્વર॥ ૨૪॥
જય હેતિધરાપાર હરહન્તહનાહન ।
જય બ્રહ્મ મહાક્ષેત્રસમ્મક્ષાધ્વરશિક્ષક॥ ૨૫॥
મદનદમન શમ્ભો કાલકાલ પ્રસીદ

મધુમથનકટાક્ષેદ્ભૂતપાદાબ્જ શમ્ભો ।
વરઘરગિરિકન્યાનાયકાવાદ્યમુગ્ધ

ત્વયિ સદય ઘનાબ્ધૌ કામિતા કામિતાઽનઃ॥ ૨૬॥
દ્વિરદાનન તાત વીતશોક મુરજમ્ભાન્તકમૌલિવન્દ્યપાદ ।
પુરવર્ગાનલનેત્રપાલિકીલાનલતૂલાયિતકામ કામિતાઙ્ગ ॥ ૨૭॥
મદમુદિનકરેણુયૂથનાથોદ્ધૃતચર્મામ્બર સાક્ષિફલ શમ્મો ।
ગલતરલગલ પ્રસીદ વિશ્વાધિક કાલાન્તક પાહિ મામનાથમ્॥ ૨૮॥
॥ ઇતિ શિવરહસ્યાન્તર્ગતે શિવાખ્યે નન્દીકૃતા શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । શિવાખ્યઃ ચતુર્થાંશઃ । અધ્યાયઃ ૫ । ૧૧-૨૮॥

- .. shrIshivarahasyam . shivAkhyaH chaturthAMshaH . adhyAyaH 5 . 11-28..

Notes: Nandī નન્દી eulogises Śiva શિવ when He appears, following Nandī’s penance.

